Чүве аттарының адалга болуру
(5-ки класска тыва дыл кичээли)

Оюмаа Николаевна Чанзалай, Таңды кожууннуң 

Балгазын ортумак школазының тыва дыл, чогаал башкызы
 Кичээлдиң технологтуг картазы

Эртем: тыва дыл

Класс: 5 

Кичээлдиң хевири: чаа билигни шиңгээдип алырың кичээли 

Программада кичээлдиң туружу: 1-ги кичээл (1ш)

Кичээлдиң темазы: Чүве аттарының адалга болуру
Кичээлдиң хевири: чаа билиглерни шиңгээдип алырының кичээли

Эртемнер аразында харылзаазы: хүрээлел, литературлуг номчулга, күш-культура.
Сорулгалары

Өөредиглиг: адалга дээрге чүл дээрзин тодарадыр: чүве аттарының адалга болурун тодарадыр.

 Сайзырадыглыг: дыңнадыглыг сөзүглелдер, янзы-бүрү мергежилгелер дамчыштыр уругларның угаан-медерелин, аас болгаш бижимел чугаазын  сайзырадыр.

Кижизидилгелиг:  төлептиг чорукка, мөзү-шынарга, өскени кичээнгейлиг дыңнап билиринге, хүндүлээчел чорукка кижизидер.
Шиитпирлээр айтырыглар:

1.Адалганы домак иштинден танып тып билиринге чаңчыктырар

2. Адалга биле кол сөстү ылгап билиринге чаңчыктырар 
3. Чугааның байдалынга дүүштүр адалгаларны шын тургузуп билиринге чаңчыктырар 

4. Адалгалыг домактарга бижик демдектерин шын салып билиринге чанчыктырар.

· боттарының бодалдарын аас болгаш бижимел чугаага шын илередирин сайзырадыр;

· логиктиг угаан-бодалын сайзырадыр;

· уругларны бодандырар, боттарынга түңнел үндүртүр, бот-тускайлаң чорукка чаңчыктырар;

· уругларны мөзү-шынарга, төрээн чер-чуртунга ынак болурунга кижизидер.

Дерилгези: 

1. кичээлдиң презентациялары
2. таблицалар

3. рефлексия 

4. ТСО

Ажыглаан литература:
1. Как построить урок в соответствии с ФГОС /А.В. Миронов. – Волгоград: Учитель, 2013.
2. Биче-оол М.Д., Бичелдей К.А., Сувандии Н.Д. Тыва дыл. Ортумак школаның 5-ки клазының өөредилге ному. – Кызыл: ТНҮЧ, 2010
3. Монгуш А. М. Методиктиг сүмелер – Кызыл: ТНҮЧ, 1982. 
Планнаттынган түңнелдер:

	Эртемниг (предметные)
	УУД (эртем өөредириниң түңнелдери)
	Бот-тускайлаң (личностные)

	Эртемниң тускайлаңын медереп билип алырынче, чаа билиглерни чедип алырының янзы-бүрү аргаларын ажыглап шингээдиринче, теориялыг билиглерни амыдырал-биле холбап өөрениринче, эстетиктиг көрүштү хевирлээринче угланган. 


	Коммуникативтиг: өске кижилер-биле, башкы, эш-өөрү-биле харылзаа тудуп, чугаалажып билири, инициатива, идея үндүрүп шыдаары, бодалдарын чиге, дорт илередири, өске кижиге үнелел бээри…
Регулятивтиг – бот-угланыышкынныг: сорулга салып билири, план тургузуп, түңнел үндүрүп, бодунга үнелел бээри 
Чаа билиг алырының түңнелдери: рефлексия, анализ, сайгарылга, деннээри…
	Өөреникчи бодунуң үзел-бодалын бот-тодарадып,  бот-углап билиринче; өөренириниң чугулазын, чаа билиглер шиңгээдип алырын медерелдии-биле угаап билиринче, хөй чоннарның аразынга хууда болгаш хамааты туружун быжыглап, амыдыралчы планнарын тургузары, ону боттандырарынче угланган болур.




Кичээлдиң чорудуу:

	№
	Кичээлдиң этаптары
	Башкының ажыл-чорудулгазы
	Өөреникчилерниң ажыл-чорудулгазы

	1
	Организастыг кезээ


	
	
	Өөреникчилерниң кичээлге беленин хынаар.
- Эки хүннүң мендизи-биле, уруглар! Чараштарыңарны, өңгүр чараш чечектер-ле. Шупту бар, белен бис бе? 
- Уруглар, бөгүнгү кичээлде бис чаа тема өөренир бис. Ынчангаш кичээлде идекпейлиг ажылдаарыңарны шуптуңарга күзедим. 

- Күзелдер бодаарынга ынак силер бе, уруглар? 

 - Парталарыңар кырында “Күзелдер таблозу” бар. Бо кичээлде кым кандыг күзелдер күзээр-дир, ол күзелдериңерни шилип алгаш, ортуку фигура-биле дыка дүрген тудуштур шыйыптыңар, уруглар.
- Бодап алган күзелдериңер бүттүнгүр-ле болзунам!
	Өөренкчилерни кичээлге белеткеп алыр
Ай-хүннү бижип алыр
- Ийе!
Уруглар бодап алган күзелдерин шыйып алыр


	2
	Катаптаашкын 

	
	
	Терминнерлиг диктант
-Дыл эртеминиң кайы адырын өөренип турар бис?

- Эр хейлер, шын-дыр! Бо дылдың адыры-биле хамаарышкан терминнерни кайы хире билириңерни хынаары-биле, “Терминнерлиг диктант” бижиир бис.
- Мен домакты номчуп бээримге, силер чүгле ук домактың харыызын бижиир силер?

1. Грамматиканың чугаа кезектерин өөренир кезээ?
2. Ч.а, к.с., нар, а.о., д.а, с.а, кандыг чугаа кезээнге хамааржырыл?

3. Эдеринчилер, эвилелдер, артынчыларны кандыг чугаа кезээ дээрил?
4. Чүвениң адын илередир болгаш кым? Чүү? Деп айтырыгларга харыылаттынар чугаа кезээ? 

5. Адалга кылдыр ажыглаттынар чугаа кезээ? 
-Кайы айтырыгда бергедежи бердиңер? Чүге бергедежи берген деп бодаар силер?
	- Морфология
Харыылары:
1. Морфология
2. Тускай
3.Дузалал
4. Чүве ады
5.   ???
Уруглар кыдырааштарын удур-дедир солушкаш, бот-боттарынга үнелел бээр.

	3
	Чаа билиглерни эге чадага шиңгээдип алыры
Проблемниг айтырыглар тургузары

Кичээлдиң сорулгазын тывары

	
	

	
	
	- Ийе, силерниң ол айтырыгга харыы берип шыдавайн барганыңар чөп, уруглар. 
- Сактып көрүңерем, адалга деп чүл?

- Кичээлди кандыг сөстер-биле эгелээн ийик мен? 

- Ол домакты кымга хамаарыштыр чугаалаан мен? 

- Уруглар деп сөс чугааны дыңнап турар улуска бе азы чугаалап турар кижиге хамаарышкан сөс бе? 

- Эр хей! Адалга дээрге чугааны дыңнаар кижиниң адын илередир сөс азы сөс каттыжыышкыны болур. 
·  Экии, уруглар! Эр хей, Начын! Бо домактарда адалгалар кайы чугаа кезээнге хамааржырыл? 

· Ынчаарга бо кичээлдиң темазы чүл? 

· Демги арттырып алган одурууңарга бөгүнгү теманың адын бижиилиңер. 

· Бо кичээлден  чүнү билип алыр силер? 


	· Экии, уруглар!
· Уругларга, бистерге.
· Дыңнап турар улуска
· Чүве ады

· Чүве аттарының адалга болуру.
· Чүве аттарының адалга болурун

· Адалгаларны тып өөренир бис

· Шын бижип өөренир бис 

	4

	
	Номда-биле ажыл
	 Кончуг кичээнгейлиг  чаа теманың дүрүмүн номчуур. Ар. 113

Чаа теманың тайылбыры. ( Слайд1)
	Уруглар номчуп турар.

	
	Кластер тургузары
	Класстер тургузар. Эжеш кылдыр (паралап ажылдаар).

Кластерлер камгалалы
- Адалга кылдыр ажыглаттынып турар чугаа кезээ?

-Адалгалар домак кежигүнү болур бе?

- Адалга кылдыр хамаарылга хевириниң ийиги арны хамааржыр бе?
- Адалганың домакка туруштарын болгаш аңаа бижик демдектерин дугайында чүнү чугаалап болур силер?   (Слайд2)
- Боттарыңарның ажылыңарны үнелеңер
	Уруглар эжеш кылдыр ажылдаар.  А 4 саазынынга кластер шыяр. Өзек сөзү – адалга. 
Эжеш өөреникчилер кластерин камгалаар.
· Чүве ады

· Чок 

· Чок

Сайгарбышаан харыылаар
Конспект езугаар чүве аттарының адалга болурун тайылбырлаар.

Слайдыга даянып алгаш, тайылбырлаар

	
	3. Шын бижилге дүрүмү
	Схемалар езугаар шын бижилге дүрүмүн тайылбырладыр
(Слайд4)
	Бердинген схемалар езугаар шын бижилге дүрүмүн тайылбырлаар.

	
	4. Физминутка (сула шимчээшкиннер кылдырар)
	- Ам бичии дыштанып, сула шимчээшкиннерден кылыптаалыңар. Тура халчып келиңерем, уруглар.
	Оожум аялга үделгези-биле, уруглар физминутка кылыр. 

	
	5. Мергежилге күүселдези


	Мергежилге 282 ар114
	Бижимел-биле күүседир

	

	
	6. Шинчилел ажылы
	· Мен силерге сөзүглелдер үлеп бээр мен.

Силер ол сөзүглелге даянып алгаш, сөзүглелдиң адаанда таблицаже тааржыр адалгалардан киирип бижиир силер. 
(Слайд5)

	Класс ийи бөлүк кылдыр үстүп алгаш ажылдаар.

Бөлүк бүрүзүнүң төлээлери ажылын камгалаар. Бөлүктер бот-боттарынга айтырыглар салып, үнелелдер бээр.

	

	5
	 Рефлексия
	Кичээл эгезинде шыйып алган “ Күзелдер таблозу” –биле бөгүнгү кичээлдиң түңнелин чугаалаар. 
“5”- бодап алган күзелдерин шуптузун боттандырып шыдапкан болза;
“4”- бодап алган күзелдериниң кайы-бирээзин боттандырып шыдавайн барган болза;
“3” – бодап алган күзелдеринден ийи-үш хирени боттандырып шыдавайн барган болза;
“2”- бодап алган күзелдерин шуптузун боттандырып шыдавайн барган болза.

	Уругларның харыылары (бодап алган күзелдерин кайы хире боттандырганын чугаалааш, боттарынга бот-үнелел бээр)

	6
	Бажыңга онаалга

Инструктаж
	1. Адалгалар ажыглап тургаш, кыска хуулгаазын тоол чогаадыр.
2. Дүрүм, ар. 113
	Бажыңга онаалгазын бижиир



